
IZVJEŠTAJ SA SJEDNICE VISOKOG SUDSKOG I
TUŽILAČKOG VIJEĆA BIH
održane 26. i 27. novembra 2025. godine

Usvajanje zapisnika sa sjednice Vijeća održane 5. novembra 2025. godine
· Vijeće je usvojilo zapisnik sa sjednice Vijeća održane 5. novembra 2025. godine, uz dopunu koja se odnosi na sugestiju članice Vijeća, Džamne Vranić, u pogledu konstatiranja njenog prisustva određenim tačkama dnevnog reda.
Informacija o realizaciji zaključaka sa sjednice Vijeća održane 5. novembra 2025. godine
· Vijeće je primilo k znanju informaciju o realizaciji zaključaka sa sjednice Vijeća održane 5. novembra 2025. godine.
Informacija – aktivnosti predsjednika VSTV-a BiH
· Vijeće je primilo k znanju informaciju o aktivnostima predsjednika VSTV-a BiH.   
Usvajanje Okvirnog plana sjednica VSTV-a BiH za 2026. godinu
· Vijeće je usvojilo Okvirni plan sjednica VSTV-a BiH za 2026. godinu.
Prijedlog strukture i sadržaja Godišnjeg izvještaja VSTV-a BiH za 2025. godinu
· Vijeće je usvojilo Prijedlog strukture i sadržaja Godišnjeg izvještaja VSTV-a BiH za 2025. godinu.
Informacija o aktivnostima u vezi sa pripremom Nacrta zakona o VSTV-u BiH 
· Vijeće je primilo k znanju informaciju o aktivnostima u vezi sa pripremom Nacrta zakona o VSTV-u BiH.

· Vijeće je usvojilo komentare i nomotehničke prijedloge za doradu normi Nacrta Zakona o VSTV-u BiH koji je Stalna komisija za legislativu razmatrala na sastancima održanim u novembru 2025. godine.

· Vijeće je usvojilo zaključak da se usvojeni prijedlozi dostave Ministarstvu pravde BiH na dalje razmatranje i proceduru, te da Vijeće nastavi insistirati na predloženim amandmanima VSTV-a BiH u radu Radne grupe na izradi Nacrta zakona o VSTV-u BiH, kao i u direktnim kontaktima sa Ministarstvom pravde BiH.

· Vijeće je usvojilo zaključak da se Delegaciji Evropske unije uputi urgencija, kojom će se insistirati na dostavi odgovora na komentare i prijedloge Stalne komisije za legislativu.
Imenovanja:

- predsjednika Kantonalnog suda u Zenici;

- predsjednika Kantonalnog suda u Tuzli;

- predsjednika Osnovnog suda u Sokocu;

- predsjednika Osnovnog suda u Prijedoru;
- sudije Općinskog suda u Čapljini.
· Vijeće je donijelo odluku o imenovanju Snježane Čolaković, za predsjednicu Kantonalnog suda u Zenici.

· Vijeće je donijelo odluku o imenovanju Muhameda Tulumovića za predsjednika Kantonalnog suda u Tuzli.

· Vijeće je donijelo odluku o imenovanju Borisa Đerića za predsjednika Osnovnog suda u Sokocu.

· Vijeće je donijelo odluku o imenovanju Danijele Elenkov za predsjednicu Osnovnog suda u Prijedoru.

· Vijeće je donijelo odluku o imenovanju Mirjane Skoko za sutkinju Općinskog suda u Čapljini.
Prestanak mandata:

- sudije Kantonalnog suda u Sarajevu;

- sudije Općinskog suda u Sarajevu;

- sudije Općinskog suda u Tuzli;

- sudije Općinskog suda u Konjicu;

- glavnog tužioca i tužioca Kantonalnog tužilaštva Kantona 10 Livno;

- sudije Osnovnog suda u Bijeljini.
· Vijeće je donijelo odluku o prestanku mandata Radi Delić Bjeljac, sutkinji Kantonalnog suda u Sarajevu, sa 01.01.2026. godine, radi odlaska u penziju.

· Vijeće je donijelo odluku o prestanku mandata Milici Filipović, sutkinji Općinskog suda u Sarajevu, sa 12.02.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Azijadi Baraković, sutkinji Općinskog suda u Tuzli, sa 25.01.2026. godine, radi odlaska u penziju.

· Vijeće je donijelo odluku o prestanku mandata Amri Muratbegović, sutkinji Općinskog suda u Konjicu, sa 01.01.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Vasi Marinkoviću, glavnom tužiocu i tužiocu Kantonalnog tužilaštva Kantona 10 Livno, sa 05.01.2026. godine, radi odlaska u penziju.

· Vijeće je donijelo odluku o prestanku mandata Ljilji Rajković, sutkinji Osnovnog suda u Bijeljini, sa 11.01.2026. godine, radi odlaska u penziju.
Postupanje Vijeća po presudi Suda BiH broj: S1 3 U 052986 25 U od 10.11.2025. godine
· Vijeće je donijelo odluku da se za sutkinju Kantonalnog suda u Zenici imenuje Alma Bijedić.
Donošenje odluke o datumu preuzimanja dužnosti:

- sudija u Općinski sud u Mostaru;
- sudije u Općinski sud u Zenici.
· Vijeće je donijelo odluku o stupanju na dužnost: 
· Sonsirej Radivojević, na poziciju sutkinje Općinskog suda u Zenici; 
· Ivice Kalinića, na poziciju sudije Općinskog suda u Mostaru;
· Borisa Galića, na poziciju sudije Općinskog suda u Mostaru; 
· Erola Husića, na poziciju sudije Općinskog suda u Cazinu; 

· Branke Krtalić na poziciju zamjenice glavnog tužioca Kantonalnog tužilaštva Hercegovačko-neretvanskog kantona;
· Nizame Lojo, na poziciju sutkinje Suda BiH;
· Aldine Rehibić Topoljak, na poziciju sutkinje Kantonalnog suda u Novom Travniku;
· Elme Heljić-Šekerić, na poziciju tužiteljice Kantonalnog tužilaštva Kantona Sarajevo sa danom 08.12.2025. godine.
Razmatranje periodičnog izvještaja stručnjaka za vanjsko praćenje rada Odjela za provođenje postupka po izvještajima o imovini i interesima
· Vijeće je primilo k znanju periodični izvještaj stručnjaka za vanjsko praćenje rada Odjela za provođenje postupka po izvještajima o imovini i interesima, uz sve rezerve koje su istaknute u materijalu od strane šefa Kabineta predsjednika VSTV-a BiH, a koje će biti dodatno dorađene u skladu sa svim pitanjima članova Vijeća i stručnjakinje za vanjsko praćenje i na koje su dati komentari, a materijal će prije toga biti dostavljen svim članovima Vijeća na eventualne dodatne komentare. 

· Vijeće je usvojilo zaključak da se na web stranici VSTV-a BiH istovremeno objave periodični izvještaj stručnjaka za vanjsko praćenje rada Odjela za provođenje postupka po izvještajima o imovini i interesima i osvrt VSTV-a BiH na periodični izvještaj stručnjaka za vanjsko praćenje rada Odjela za provođenje postupka po izvještajima o imovini i interesima.

· Vijeće je usvojilo zaključak kojim se daje nalog šefu Kabineta predsjednika VSTV-a BiH da u svoj materijal uvrsti sve komentare i sugestije članova Vijeća istaknute na sjednici.
Dopis Delegacije Evropske unije u vezi sa vanjskim praćenjem rada Odjela za provođenje postupka po izvještajima kao i praćenje disciplinskih postupaka
· Vijeće je usvojilo zaključak da se u roku od 15 dana uputi dopis Delegaciji Evropske unije, kojim će se zatražiti podaci o datumu rođenja predloženog stručnjaka za vanjsko praćenje rada Odjeljenja za provođenje postupka po izvještajima i disciplinskih postupaka i njegovom radnom iskustvu u pravosuđu.
Sistemsko unapređenje provođenja konkursnih procedura unutar VSTV-a BiH
· Vijeće je usvojilo zaključak kojim se zadužuje Stalna komisija za legislativu, da preispita odredbe Pravilnika o karakteru i sadržaju javnog konkursa za popunjavanje radnih mjesta državnih službenika u Visokom sudskom i tužilačkom vijeću Bosne i Hercegovine i Pravilnika o radu državnih službenika i zaposlenika u Visokom sudskom i tužilačkom vijeću Bosne i Hercegovine, u cilju njihovog unapređenja.
Revidirana verzija Mehanizma za praćenje provođenja Reformskog programa VSTV-a BiH i doprinosa donatora uz podršku informacionog sistema i Smjernica za praćenje provođenja Reformskog programa VSTV-a BiH i doprinosa donatora uz podršku informacionog sistema
· Vijeće je usvojilo Informaciju o glavnim aspektima konačne verzije dokumenta „Mehanizam za praćenje Reformskog programa VSTV-a BiH i donatorskih doprinosa uz podršku informacionog sistema“, kao i konačnu verziju dokumenta „Smjernice za praćenje Reformskog programa VSTV-a BiH i donatorskih doprinosa uz podršku informacionog sistema“.
· Sekretarijat VSTV-a BiH nastavlja implementaciju neophodnih aktivnosti potrebnih za operacionalizaciju Mehanizma i Smjernica, uz podršku eksperata projekta EU4Justice – faza II do završetka projekta, uz periodično izvještavanje Vijeća o napretku.
· Sekretarijat VSTV-a BiH nastavlja dalje angažovanje u implementaciji informacionog sistema (MEIS) koji podržava operacionalizaciju Mehanizma i Smjernica.
Zahtjev za davanje mišljenja VSTV-a BiH na Pravilnik o izmjenama i dopunama Pravilnika o unutrašnjoj organizaciji i poslovanju javnih tužilaštava Republike Srpske
· Vijeće je dalo pozitivno mišljenje na Pravilnik o izmjenama i dopunama Pravilnika o unutrašnjoj organizaciji i poslovanju javnih tužilaštava Republike Srpske.
Ocjenjivanje rada nosilaca pravosudnih funkcija u sudovima i tužilaštvima za 2025. godinu

a) Informacija o iniciranju postupka izvještavanja o radu i ocjenjivanja rezultata rada nosilaca pravosudnih funkcija u sudovima i tužilaštvima za 2025. godinu u skladu sa pravnim okvirom VSTV-a BiH (uključujući i predsjednike sudova i glavne tužioce čiji rad ocjenjuje VSTV)

b) Izuzimanje predsjednika sudskog odjeljenja u Apelacionom odjeljenju Suda BiH, Vrhovnom sudu FBiH, Vrhovnom sudu RS i Apelacionom sudu BD BiH od obaveze iz člana 5. Uputstva za primjenu kriterija za ocjenjivanje rada nosilaca pravosudnih funkcija u sudovima u Bosni i Hercegovini u pogledu nasumičnog odabira u CMS-u i analize 3 (tri) predmeta ocjenjivanih sudija navedenih sudova

c) Utvrđivanje načina ocjenjivanja rada predsjednika sudskih odjeljenja koji prema Pravilniku o orijentacionim mjerilima za rad sudija i stručnih saradnika u sudovima u BiH nisu obavezni postupati po predmetima
· Vijeće je u pogledu ocjenjivanja rada nosilaca pravosudnih funkcija u sudovima i tužilaštvima za 2025. godinu usvojilo sljedeće zaključke:

a)
· Vijeće je primilo k znanju informaciju o pripremljenim materijalima za provođenje izvještavanja i ocjenjivanja rada nosilaca pravosudnih funkcija u sudovima i tužilaštvima za 2025. godinu i inicira postupak izvještavanja i ocjenjivanja rada tako što će Odjel za pravosudnu analitiku i izvještavanje dostaviti sudovima i tužilaštvima navedene materijale, sa napomenom da godišnje izvještaje dostave VSTV BiH do 31.01.2026. godine (izvještaje na tabelama VSTV BiH sa formulama za obračun individualnih i kolektivnih radnih rezultata) odnosno do 15.02.2026. godine (narativni izvještaj), kao i da ocjenjivanje rada nosilaca pravosudnih funkcija provedu najkasnije do 01.04.2026. godine.

· Vijeće je usvojilo hodogram aktivnosti za ocjenjivanje rada predsjednika sudova i glavnih tužilaca čiji rad ocjenjuje VSTV BiH za 2025. godinu, kao što je navedeno u tački VI.2. ovog memoranduma.

· Vijeće je usvojilo zaključak da, shodno članu 4. stav (2) Kriterija za ocjenjivanje rada predsjednika sudova u Bosni i Hercegovini, predsjednica Vrhovnog suda Federacije Bosne i Hercegovine, Vesna Stanković Ćosović, kojoj mandat predsjednika suda i sudije prestaje zbog odlaska u penziju 29.11.2025. godine, neće biti ocijenjena za ostvarene rezultate rada u 2025. godini, ukoliko ona sama to ne zatraži do prestanka obavljanja funkcije.

· Vijeće je primilo k znanju informaciju da će VSTV BiH za 2025. godinu ocijeniti rad Božidarke Dugonjić za obavljanje funkcije sudije Vrhovnog suda Federacije Bosne i Hercegovine navedenog suda budući da je veći dio perioda ocjenjivanja (od 01.01. do 28.11.2025. godine) provela na toj poziciji, iako je na sjednici VSTV BiH od 15. i 16.10.2025. godine imenovana za predsjednicu Vrhovnog suda Federacije Bosne i Hercegovine, dok je na sjednici od 05.11.2025. godine imenovana za vršioca dužnosti predsjednika navedenog suda.

· Vijeće je primilo k znanju informaciju da će nova predsjednica Vrhovnog suda Federacije Bosne i Hercegovine, Božidarka Dugonjić, na sjednici VSTV BiH, koja će biti održana u martu 2026. godine, izložiti godišnji izvještaj Vrhovnog suda Federacije Bosne i Hercegovine.

b)

· Vijeće je usvojilo zaključak da se predsjednici sudskih odjeljenja u Apelacionom odjeljenju Suda Bosne i Hercegovine, Vrhovnom sudu Federacije Bosne i Hercegovine, Vrhovnom sudu Republike Srpske i Apelacionom sudu Brčko distrikta Bosne i Hercegovine izuzimaju od obaveze koja je predviđena članom 5. Uputstva za primjenu kriterija za ocjenjivanje rada nosilaca pravosudnih funkcija u sudovima u Bosni i Hercegovini u pogledu nasumičnog odabira u CMS-u i analize 3 (tri) predmeta ocjenjivanih sudija.

c)

· Vijeće je usvojilo zaključak da predsjednicima sudskih odjeljenja u Apelacionom odjeljenju Suda Bosne i Hercegovine, Vrhovnom sudu Federacije Bosne i Hercegovine, Vrhovnom sudu Republike Srpske i Apelacionom sudu Brčko Distrikta Bosne i Hercegovine predsjednik suda utvrđuje ocjenu njihovog rada bez dodjele bodova po pojedinačnim kriterijima ocjene rada, ukoliko u određenoj kalendarskoj godini, shodno članu 15. stav (5) i (6) Pravilnika o orijentacionim mjerilima za rad sudija i stručnih saradnika u sudovima u Bosni i Hercegovini, ne budu obavezni postupati po predmetima i ne budu trebali ispuniti određenu normu.
Zahtjev za privremeno upućivanje sudije Kantonalnog suda u Tuzli u Kantonalni sud u Odžaku
· Vijeće je usvojilo odluku kojom se zahtjev predsjednice Kantonalnog suda u Odžaku za donošenje odluke o privremenom upućivanju sudije Kantonalnog suda u Tuzli usvaja na način da se sudija Kantonalnog suda u Tuzli, Damir Čačković, privremeno upućuje u Kantonalni sud u Odžaku, na period od 6 (šest) mjeseci, i to tako da isti postupa u predmetima Kantonalnog suda u Odžaku kao član vijeća, a ne kao sudija izvjestilac.

· Vijeće je usvojilo zaključak kojim se predsjednica Kantonalnog suda u Odžaku i v.d. predsjednika Kantonalnog suda u Tuzli obavezuju da zaključe pismeni sporazum o načinu organizovanja rada privremeno upućenog sudije Kantonalnog suda u Tuzli, Damira Čačkovića, kao i o vremenu početka trajanja perioda upućivanja, te da bez odlaganja dostave taj sporazum VSTV-u BiH.
Nacrt sporazuma o razumijevanju između Federalnog tužilaštva FBiH i Programa za osnaživanje demokracija na Zapadnom Balkanu (DEP): Integritet u pravosuđu (JI)
· Vijeće je usvojilo zaključak kojim daje pozitivno mišljenje na sadržaj Nacrta sporazuma o razumijevanju između Federalnog tužilaštva FBiH i Programa za osnaživanje demokratija na Zapadnom Balkanu (DEP): Integritet u pravosuđu (JI).
Prijedlog Misije OSCE-a u BiH za saradnju u organizaciji Konferencije na temu "Od zaključaka VSTV-a BiH do održive prakse u procesuiranju izbornih prevara u BiH"
· Vijeće je usvojilo zaključak kojim je saglasno sa prijedlogom Misije OSCE-a BiH za saradnju u organizaciji konferencije na temu „Od zaključaka VSTV-a BiH do održive prakse u procesuiranju izbornih prevara u Bosni  i Hercegovini“.

· Vijeće je usvojilo zaključak da će predstavnike ispred VSTV-a BiH koji će uzeti učešće na konferencijama, koje će se održati od 03.-05.12.2025. godine u Mostaru i 08.-10.12.2025. godine u Tesliću, naknadno odrediti.
Izvještaj o stepenu realizacije programa rada glavnog tužioca kantonalnog tužilaštva Zeničko-dobojskog kantona
· Vijeće je primilo k znanju izvještaj o stepenu realizacije programa rada glavne tužiteljice Kantonalnog tužilaštva Zeničko-dobojskog kantona na kraju mandata.
Informacije o dinamici suđenja u složenim predmetima organizovanog kriminala i visoke korupcije koji su ušli u dvogodišnje planove rješavanja za III kvartal 2025. godine
· Vijeće je usvojilo Informaciju o dinamici suđenja u složenim predmetima organizovanog kriminala i korupcije koji su ušli u dvogodišnje planove rješavanja za III kvartal 2025. godine.   

· Vijeće je usvojilo zaključak, da je u okviru dvogodišnjeg plana rješavanja predmeta iz oblasti organizovanog kriminala i korupcije primijećen značajan napredak u efikasnosti i kontinuitetu postupanja sudija, što predstavlja pozitivan pomak u efikasnijem radu sudova na složenim predmetima organizovanog kriminala i korupcije.

· Vijeće je razmatrajući navedene predmete usvojilo zaključak da je pohvalno što je u određenom većem broju predmeta glavni pretres završen, te je primijećeno da je većina održanih ročišta u skladu sa dinamikom koja je naložena zaključcima Vijeća. S tim u vezi, sudije se ohrabruju da adekvatnu dinamiku postupanja počnu primjenjivati i na sve glavne pretrese u krivičnim predmetima.

· Vijeće je usvojilo zaključak, da će se postupajućim sudijama, predsjednicima krivičnih odjeljenja i predsjednicima nadležnih sudova dostaviti informacija o dinamici suđenja u predmetima organizovanog kriminala i korupcije obuhvaćenim dvogodišnjim planom rješavanja za III kvartal 2025. godine, radi njihovog upoznavanja sa sadržajem i ocjenom Stalne komisije, odnosno Vijeća.
Informacija o izmjeni prijedloga budžeta za izgradnju nove zgrade Općinskog suda u Lukavcu
· Vijeće je usvojilo zaključak kojim podržava izmijenjeni prijedlog budžeta za izgradnju nove zgrade Općinskog suda u Lukavcu.
Postupanje po dostavljenim rezultatima o izvršenim dodatnim provjerama izvještaja o imovini i interesima
· Vijeće je donijelo odluku o poništenju odluke, broj: 04-07-3-2439-1/2025 od 10.07.2025. godine, o imenovanju Elvedine Omerhodžić na poziciju tužiteljice Kantonalnog tužilaštva Kantona Sarajevo.

· Vijeće je donijelo odluku da se ponovi konkurs za poziciju tužioca Kantonalnog tužilaštva Kantona Sarajevo.
Razno

